
Áki Bertholdsen

 – Vit eru ein nútímans kommu­
na, og vit eru avgjørt til reiðar 
at taka ímóti framtíðini.

Tað sigur Jóhannus Daniel­
sen, borgarstjóri í Nes Kommu­
nu, sum fevnir um tær trýggjar 
bygdirnar, Nes, Toftir og Saltnes.

Hann sigur, at hesi árini, 
hann hevur verið í kommunu­
politikki, eru so stórar broyt­
ingar hendar í Nes kommunu.

– Fólkatalið er nógv vaksið og 
tað hava ongantíð búð so nógv 
fólk búð í kommununu sum 
nú. Í fíggjarkreppuni í 2009 fór 
fólkatalið at minka, og í 2013 
búðu 1.208 fólk í kommunu, 
men nú búgva 1.375 fólk í kom­
muni, ella 167 fólk fleiri.

–  Tað er ein vøkstur, sum 
merkist og tað er einki at ivast 
í, at tað er undirsjóvartunnilin, 
sum er høvuðsorsøkin til tað, 
heldur hann.

Hann sigur, at 
Nes  kommuna  liggur serstak­
liga væl fyri  nú undirsjóvar­
tunnilin verður tikin í brúk 
í næstun. Tunnilsmunnin er 
á markinum ímillum Runavíkar 
kommunu og Nes kommunu, 
og rundkoyringin er í Nes kom­
munu.

Í Tórshavnar Kommunu 
og Rúnavíkar  kommunu,  har 
tey hava stúrt fyri stórum 
ferðslutrupulleikum, tá ið 
tunnilin verður tikin í brúk. 
Men Jóhannus Danielsen 
sigur, at hjá teimum í Nes 
kommunu verða ongir ferðslu­
trupulleikar. 

í Nes kommunu  er einki 
at stúra fyri ferðslu og 
vit hava ongan ampa av 
innkomuvegunum sum tey 
hava í Runavík og í Havn, sigur 
hann.

Tað kemur av, at ferðslan 
ígjøgnum Nes kommunu, 
verður avmarkað til teir bilar, 
sum hava ørindi í kommununi, 
ella hoyra til kommununi, har 
Runavík kemur í ta støðu, at 
eisini nógvir bilar aðrastaðni 
frá skulu koyra ígjøgnum kom­
mununa- og allir bilar skulu til 
og úr Havnini. 

Setir krøv
Tá ið fólk flyta til eitt pláss, er 
tað heilt ofta tí at tey onkus­
vegna hava røtur á plássinum. 
Men hesi seinastu árini hava 
eisini fremmandafólk, sum ikki 
hava røtur her, hava búsett seg 
í Nes kommunu.

Men tað setir krøv til eina 
kommunu, at fólkatalið veksur, 
og ta er ein avbjóðing, tey hava 
tikið upp á seg.

–  Fremsta treytin fyri at 
fáa fólkatalið at veksa, er at 
hava bústaðir til tey og longu í 
2014, tá ið undirsjóvartunnilin 
kom í eyga, høvdu vit 

yvir 30 grundstykki tøk í kom­
mununi, sigur hann. Tey eru 
langt síðani farin og 11 grund­
stykkini í eini aðrari út­
stykking  undir Høganesi, eru 
eisini farin. Næsta ár verður 
farið undir eina útsykking 
afturat  norður frá Gaddaveg­
num  við níggju grundstykkj­
um. 

Og í løtuni eru fýra íbúðar­
bygningar við tilsamans 34 
íbúðum í gerð. Tað eru bústaðir 
til eini 100 fólk og talan er bæði 
um leiguíbúðir, lutaíbúðir og 
eigaraíbúðir. 

–  Bústaðir byggir  luta- og 
leiguíbuðirnar og  KBH byggi­
virkið byggir  eigaraíbúð­
irnar  og tað, eg havi frætt, 
stendur ikki á at sleppa av við 
tær, sigur borgarstjórin. Tær 
fyrstu íbúðirnar verða tøkar 
nú í desember, men mitt í 2022 
verða allar lidnar. 

– Yvirhøvur leggja vit dent á 
at nøkta trotið á bústøðum. Vit 
hava nokk av lendi at byggja á, 
men tað eru eisini onnur viður­
skifti, sum krevja ábøtur og 
útbyggingar.

–  Í hesum sambandi vísir 
hann á, at økt fólkatal merkir 
eisini økt barnatal, so í 2012 varð 
barnagarðurin útbygdur  og 
nútímansgjørdur,  og 
2017 vórðu eisini tríggjar nýggj­
ar vøggustovur tiknar í brúk.

–  Nú  stendur frítíðarskúlin 
fyri tørni,  og  í løtuni verður 
hann bygdur fyri einar 12 
milliónir, og tá ið tað er 
liðugt um ársskiftið, er tørvurin 
á barnansingini nøktaður í eina 
tíð. Vit hava eisini ein nýggjan 
skúla frá 2008 og eisini hann 
lýkur krøvini nøkur ár fram.

–  Vit eru so heppin, at vit 
hava svimjihyl í skúlanum og 

hesi síðstu árini hava brúkt 
stórar upphæddir upp á at 
gera ábøtur á hann, so at hann 
lýkur nútíðarkrøv og er fram­
tíðartryggjaður í nógv ár fram.

Samstarvið hepnast væl
Hann sigur, at tey eru eisini 
væl fyri á eldraøkinum.

Á eldraøkinum  samstarva 
tær tríggjar kommunurnar 
rundan um Skálafjørðin, nevni­
liga Runavíkar kommunu og 
Sjóvar kommuna.

– Hetta er eitt samstarv, vit 
eru sera væl nøgd við, sigur 
Jóhannus Danielsen. Ein 
hornasteinur í samstarvinum 
er, at kommunurnar eiga allar 
bústovnar, og aðrar stovnar, í 
felag. Tað hevur hepnast væl 
at vit eiga øll heimini í felag, og 
so hava vit eina fakliga nevnd, 
sum ger av, hvør fær búpláss, 
og tað hava kommunurnar 
einki við at gera yvirhøvur. 

Men í løtuni er tað eingin, 
sum  hevur bráneyðugan tørv 
sum  er bíðilista, leggur hann 
afturat. 

Men samstundis er  heima­
tænastan, endurvenjingin, dag­
tilboð, mattænastan og aðrir 
hentleikar til eldraøkið, ment 
so líðandi og tað er eitt arbeiðið, 
sum heldur fram alla tíðina.

Kommunurnar á Skála­
fjørðinum samstarva eisini um 
tilbúgvingina/sløkkiliðið, og 
eisini tað er eitt samstarv, sum 
gongur væl, sigur borgarstjórin 
á Nesi. 

Sjálvur hevur hann verið 
formaður í Tilbúgvingar­
nevndini hesi seinastu átta 
árini. Tað er lógarkravt, at 
kommunurnar skulu hava 
eina tilbúgvingarætlan. Tað 
fingur kommunurnar á Skála­

fjørðinum í 2016 og sostatt vóru 
hetta tær fyrstu kommun­
urnar, sum fingu tað. Í 2018 
keyptu tey eisini ein bygning á 
Skála til brandstøð støð á Skála 
í 2018 og ein nýggjur sløkkiliðs­
bilur kemur seinni í hesum ári­
num. 

Harafturat samstarva 
vit eisini um musikkskúlan, 
b a r n a v e r n d a r t æ n a s t u ­
na,  heilsudepulin, moldgoym­
slu, gøtuna um Tofta vatn  og 
um Kongshavnar Havn.

  –  Vit eru eisini væl fyri 
við hentleikum til ítrótt, vit 
hava  tveir fótbóltsvallir,  øki 
til frælsan ítrótt, tveir sparki­
vallir,  svimjihyl og fimleikar­
høll. Eisini hava vit Nes kom­
munu ungdómshús, umframt 
ríkt trúarlív við kirkju og sam­
komuhúsum. 

Í løtuni eru vit í ferð við 
at bøta um vatnveitingina á 
Svangaskarði og har um vegir, 
so at tað verður meiri trýst á 
vatninum, tí tað hevur verið 
ein trupulleiki í ávísum økjum 
í kommununi.  Samstundis 
verður ein partur av Regnaveg­
num breiðkaður.

Í samband við at vit fingu 
grót frá Eystoyartunnli­
num,  hava vit longt molan við 
Tofta Havn  90 metrar so eisi­
ni  havnaviðurskiftini eru góð, 
sigur Jóhannus Danielsen.

VIT ERU KLÁR TIL AT 
TAKA ÍMÓTI FRAMTÍÐINI
Nes kommuna er væl útbygd til at 
taka ímóti teimum avbjóðingum, 
framtíðin hevur, sigur borgarstjórin

Tað er ein 
vøkstur, sum 
merkist

Hetta er 
eitt samstarv, 
vit eru sera 
væl nøgd við

Undirsjóvartunnilin hevur sparkað nýtt lív í – og á Nesi hava tey ikki sama ampa av ferðsluni sum tey í Runavík og í Havn, hava


